
   КИРИШ
Жамиятимизнинг барча соҳаларида амалга оширилаётган ислоҳотларнинг самарадорлиги, аввало халқ маънавиятини тиклаши, бой тарихий меросимизни чуқур ўрганилиши, анъаналаримизнинг сақланиши, маданият ва санъат, фан ва таълим ривожи, замонавий фан-техналогия ютуқлари билан қуролланган малакали бўлажак ёш мутахассис кадрларни тайёрлаш билан узвий боғлиқдир. Бугунги кунда бўлажак ватанпарвар ёшларни тарбиялашда ва амалга оширилаётган ислоҳатларни самарали бўлиши бу тизимда фаолият кўрсатаётган ҳарбий хизматчиларнинг фаол ҳаракатларини тақазо этади.  

Мустақил давлат мудофаа қобилиятини юксалтириш, ҳар қандай вазиятда ҳам мураккаб синовдан шараф билан чиқиш – ҳарбийлардан нафақат жисмоний тайёргарликни, балки юксак ақл – идрок, интеллектуал салоҳият, алоҳида руҳий – маънавий хусусият ва фазилатларга эга бўлишни, энг замонавий қурол – яроқлар сир – асрорларини пухта эгаллашни тақазо этади. Бу ўз навбатида Қуролли Кучларимиз шахсий таркибининг маънавий – ахлоқий тарбияси, мустаҳкам иродаси, фидойилиги, она юртига меҳр – муҳаббати ва садоқатига сўзсиз боғлиқдир.

(збекистон Республикаси Президенти - Қуролли Кучлар Олий Бош Қўмондони И.Каримов ҳарбий таълимнинг аҳамияти ҳақида тўхталиб, 
« Армиямизда соғлом маънавий муҳитни яратишда таълим – тарбия ишларига алоҳида эътибор бериш, ҳарбий тайёргарлик жараёнини илғор техник ва технологик воситалар, янгича усул – услублар асосида ташкил этиш, ҳарбий хизматнинг интеллектуал мезонлари ва йўналишларини такомиллаштириш йўлида бошлаган ишларимизни изчил давом эттиришимиз шарт», - деган эди. Мазкур маънода бевосита тарбиявий ва якка тартибдаги ишларни ташкиллаштириш ва уни тизимли равишда олиб боришга оид кўникмалар, билимлар ва қонуниятларни ўзлаштириш ҳар бир тарбиячи офицер хизмат фаолиятининг мувофақиятини таъминловчи мезонлардан биридир.

Тарбиявий ишларда асосий мақсад ҳарбий академик лицей ўқувчиларига - б(лажак офицерларда ватанпарварлик туйғуларини ривожлантириб боришга интеллектуал, маънавий - руҳий замин яратиш.

Истиқлол йилларида ҳарбий таълимда ҳам ҳар томонлама етук, баркамол, комил инсонни шакллантиришда ҳарбий хизматчи – тарбиячи мураббий фаолиятини йўлга қўйиш масаласида муайян натижаларга эришилди. Ҳарбий академик лицейларда тайёрланаётган бўлажак Она-ватан сарҳадлари ҳимоячиларини тарбиялашда ҳамда улар билан тарбиявий ва якка тартибдаги ишларни самарали ташкил этиш мақсадида ушбу китобхонга эсталик яратилди. 

(ЗБЕКИСТОН РЕСПУБЛИКАСИ ҚУРОЛЛИ КУЧЛАРИДА 
ТАРБИЯ  ТИЗИМИ.
Ўзбекистон Республикаси Қуролли Кучлари республика мудофааси учун мўлжалланган бўлиб, яккабошчилик, қаътий марказлашув асосида инсонларнинг бирлашувини ўзида намоён этувчи ва марказга бирлаштиручи махсус ижтимоий организмдир.

Давлат мудофаа қобилиятининг энг муҳим қисми унинг Қуролли Кучларидир. Қуролли Кучлар мамлакат ҳудудига босқинчилик қилинган тақдирда жанговор техникалар ва қурол – яроқларнинг ҳар хил турларидан фойдаланган ҳолда босқинчини тор – мор қилишдан иборатдир. 
Мамлакатимиз мудофаа қобилятини мустаҳкамлаш вазифаларини ҳал этишда, Қуролли Кучлари жанговар шайлигини оширишда офицерлар таркиби катта рол ўйнайди. Улар армиянинг пўлат қалқонидир. Ҳарбий билим ва амалий кўникмалари, жанговар анъаналари ва ахлоқий жиҳатдан намуна бўлган ҳолда офицерлар корпуси армиямиз жанговар қудратини оширишда асосий шакллантирувчи куч сифатида чиқмоқда. Улар шахсий таркибга жанговар билимларни беради, Ватан ҳимоячиларини ўқитади ва қўшинни бошқаради, жанг майдонида жангни ташкил этади, урушда ғалаба  таъминлайди. Уларнинг меҳнати туфайли армия маънавий – ахлоқий камолот, шон – шараф, интизом ва ватанпарварлик мактабига айланди.

Моҳиятан офицер – бу Ватан посбонидир. Шу сабабли яхши офицерлар корпусини вужудга келтириш давлат аҳамиятига молик вазифадир. Бу бўлажак ёш ватанпарварларда қуйидаги сифатларни шакллантиришни назарда тутади:

1. Ҳарбий касб устаси бўлишни (ҳарбий профессионал);

2. Мураккаб вазифаларни ечишда ўзига маъсулият олишни;

3. Ташкилотчиликни ўз вақтида англаш ва қўллашни, шахсий таркиб матонатини ва шижоатини сафарбар қилишни;

4. Қўл остидагилар билан ишлаш ва тарбия қилишни.  

Ёш ватанпарварларни, яъни Ватан ҳимоячиларни тарбиялаш жараёнида тўғри йўналтирилган ва ташкил этишда қуйидаги асосий тизимлардан самарали фойдаланиши лозим:

а) Миллий истиқлол ва ватанпарварлик;

б) Ҳарбий бурчга садоқат;

в) Ватан манфаатларини ва Қуролли Кучлар жанговар анъаналарини ҳимоя қилишдир.

Юқорида таъкидланганларни инобатга олган ҳолда ҳарбий хизматчилар билан тарбиявий иш ўз мамлакати, Қуролли Кучлар, касби, хизмати билан фахрланиш, Ватан ҳимоячиси ўз бурчи ва ғурурини ҳис этиши, касбий маҳоратини оширишга интилиши, шахсий маъсулиятини ошириши, ўз ҳам касбларига ғамғўрлик ва ҳурмат билан қараш, жамоани бирлаштириш сифатларини шакллантиришга қаратилиши керак. 
Республикамиз Қуролли Кучларида тарбияий ишлар асосан қуйидаги йўналишларда олиб борилади:

· Ватанпарварлик;

· Маънавий – ахлоқий;

· Ҳарбий ҳуқуқ.

Мазкур масалаларни амалга ошириш ҳарбий интизомни мустаҳкамлаш, маънавий – руҳий тайёргарлик, ижтимоий – ҳуқуқий, маданий – маиший ишлар, ахборот таъминоти буйича ташкилий фаолиятга йўналтирилган.

Тарбиявий ишларни юксак даражада ташкил этишнинг моҳияти шундан иборатки, у ўзида умумий маънавий - ахлоқий сифатларни  шакллантирган Ватан ҳимоячиларига, армиянинг ўзига хос хусусиятларини ҳисобга олишни, Қуролли Кучларининг нима учун тузилганлигини, уруш ва тинчлик даврида ҳаракатланиш вазифаларини ўргатишдир. Чунки, маънавий – ахлоқий тарбияси мукаммал аскар ҳаётини хатарга қўйиб бўлса-да, сафдошидан ёрдамини аямай, унинг учун худди ўз туғишган ака-укасидек қайғуриши мумкин. Миллий қадриятларимиз ва аждодларимизнинг жанговар анъаналарига содиқ бўлиш, шу билан бирга, энг замонавий талаблар ва андозаларга мос келадиган армиямиз жанговар шайлигини оширишга, яъни Она юртини қўриқлаш – муқаддас ва шарафли мажбуриятини бажариши лозим. 
Ҳар бир ҳарбий хизматчи Қасамёд қабул қилар экан, ҳалол, жасур, интизомли жангчи бўлишга онт ичади. Қасамёднинг катта аҳамиятга эга бўлишининг асосий жиҳати – бу командирлар ва бошлиқларга сўзсиз итоат қилиш, бўйсунувчанлик ва ижро этувчанликни онгли равишда идрок этишдан иборатдир.

Аскар учун Қасамёд муқаддасдир. Ўзбекистон Республикасининг биринчи марта ҳарбий хизматга қабул қилинган ёхуд ҳарбий хизматни ўтамаган ва биринчи марта ҳарбий йиғинларга чақирилган фуқароси ҳарбий қисмнинг Жанговар Байроғи олдида ҳарбий қасамёдни қабул қилади.

Қасамёдга содиқлик -  улуғ аждодларимиз, яъни ота - боболаримиз ҳаётидан маълумки, берилган ваъдага вафо, ор-номусини ҳимоя қилишни, хақиқий Ватанпарварларга хос бўлган хусусиятларидан биридир.
                  Мардлик, шижоат-у элга садоқат ,

                  Шиоримиз эрур абадул-абад.

                  Муқаддас  қасамёд бизга зўр қанот,

                  Аждодлар руҳидан оламиз мадад.

Ҳар бир жангчи шахсининг руҳий ҳусусиятлари – бу унинг аҳлоқий - сиёсий, жанговар ва психологик сифатларини чуқур тушунган ва унинг ижтимоий – сиёсий, маънавий - ахлоқий ишлар йўналишлари билан боғлиқлигидадир.
Айнан маънавий соғломлик, ахлоқий тозалик янгиланишга ва тараққиётга кенг очиб беради. Бундай жамиятда Қуролли Кучларидаги халқнинг жон – тани, мамлакат мустақиллиги, унинг ҳудудий яхлитлиги, тинч ҳаёти ва яратувчанлик маҳнатининг кафолат, ёшларнинг маънавий – ахлоқий тарбиялашнинг муҳимлигидадир. 
Улар қуйидагилардир иборат: 

а). Ғоявий-сиёсий тарбия билан боғлиқлиги шундаки, у етакчи йўналиш кўринишида, жангчилардаги дунёқарашни, ватанпарварлик тушунчасини шакллантириб, ҳарбий ўқув машғулотлари ва армия ҳақидаги тушунчаларини ишлаб чиқади, жумладан Ватан ҳимояси ҳақида умумий бир мақсадли, юқори онгли, ғоявий ишончли шахс қўлида қурол - яроқ билан Ўзбекистон Республикасини ҳимоя қилишга қодир ватанпарвар жангчини шакллантиради. Бу ҳақда Ўзбекистон Республикаси Президенти – Қуролли Кучлар Олий Бош Қўмондони И.А.Каримов таъкидлаганларидек: «...Тинчлик учун курашиш керак… бу тинчлик учун, айтайлик, зарур бўлса, жон бериш керак. Тинчлик учун инсон ўзининг бутун кучини, ақл – идрокини сафарбар этиб, ҳаракат қилиши, меҳнат қилиши керак». 

б). Ҳар бир жангчи руҳий хусусиятининг аҳлоқий тарбия билан боғлиқлиги, уларнинг тизим ва умумий аҳлоқий нормаларини қатъий бажариш изидан борилади, армия шароитида эса бу Ватан ҳимояси учун фидокорона хизмат қилишидир, чунки аҳлоқ, одоб, бурч, номус ва бошқалар маънавий ахлоқий тарбия туркумларига киради. Армияда маънавий ва аҳлоқий тарбиянинг ажралмаслиги шундан иборатки, маънавий ва аҳлоқий тарбия бу - жанговар сифатининг умумий бир тушунчасини намоён қилади. Бу қоидалар эса ўз ўрнида Қуролли Кучлар сафига кирган аскарларни (збекистон Республикаси Қомусига ва қонунларига риоя этишга, ҳарбий низомларга, ҳарбий интизомга қатъий риоя этишга, ҳалол, жасур ва сергак жангчи б(лишга (ргатади.

в). Ватанпарвар жангчи фаолиятининг хуқуқий тарбия билан боғлиқлиги шундаки, хуқуқ - тарғиботга риоя этмасдан, ҳарбий тарбия бўлиши мумкин эмас. Бу вазият шундай тушунтириладики, Қуролли Кучларда ташкилотчилик жараёни давлат қонунлари билан белгилаб берилган. Ҳуқуқий мақсади жангчиларни қонунларни ҳурмат қилишга, унинг талабларини аниқ ва сўзсиз бажаришга қаратилгандир. 

Ўзбекистон Республикаси Қуролли Кучлари ташкил топишидаги қонуний асослари: 

· Мустақиллик ҳақидаги Декларация;

· Ўзбекистон Республикаси Конституцияси;

· Мудофаа тўғрисидаги Қонуни;

· «Умумий ҳарбий мажбурият ва ҳарбий хизмат тўғрисида»ги Қонун ва бошқалар.

г). Қонун устиворлигини таъминлаш ва уни бажариш, бу шахснинг меҳнат тарбияси билан боғлиқлигидадир. Меҳнат тарбияси - жангчининг бевосита ўз ҳарбий мажбуриятларини бажаришда меҳнатсевар, виждонли муносабатда бўлишини шакллантиришдан  иборатдир.

Ҳарбий хизмат эса – бу энг аввало меҳнат. Меҳнат баъзан осон бўлмай, айрим пайтларда овқатсиз, уйқусиз тунлар, дам олмасдан ўз ҳаётини хавф остига қўйишга ҳам тўғри келади.

д) Ҳарбий хизматнинг жисмоний тарбия билан боғлиқлиги - ҳозирги замонавий жанг олиб боришда, жангчиларнинг юқори жисмоний тайёргарлигини албатта талаб қилади. 

е) Сиёсий - аҳлоқий ва руҳий тайёргарлик - ўз ўрнида ҳарбий тарбиянинг асосий ўзаги ҳисобланади. У жангчига керак бўладиган сифатларни шакллантиради. Ҳарбий тарбия жанговар тайёргарлик ва ижтимоий-сиёсий билимларни ўқитиш билан бирга ажралмаган ҳолда амалга оширилади. Бу икки томонлама ягона жараён бўлиб жангчиларни руҳий дунёси чегараларини белгилаб берувчи, Она - ватанни қўлда қурол - яроқ билан ҳимоя қилишни ўргатадиган ижтимоий – сиёсий, жанговар тайёргарликдир. 

ж) Интизомлилик - бу юклатилган вазифани аъло даражада ўрганиш ва командирларнинг бўйруқ ва кўрсатмаларининг сўзсиз бажарилишидир. Бу хислатлар ҳаммаси тарбиявий ишлар, ижтимоий – сиёсий ва ўқув жанговар тайёргарлик машғулотларни доимий тизимли равишда олиб бориш жараёнида шаклланади. Ҳарбий тарбия фаолларисиз, ҳарбий хизматда юқори аҳлоқий – жанговор сифатларни шакллантирмай туриб, бирор бир топшириқни бажариш ёки ўқитиш мумкин эмас.
Ўзбекистон Республикаси Қуролли Кучларининг асоси унинг ички тузилишида ўз ифодасини топган. Аввалом бор кадрларни малакали тайёрлашни марказлаштириш, яккабошчилик ва бошқалар. Бу принциплар тарбиянинг моҳиятига ва мазмунига таъсир этади. 
Бўлажак Ватан ҳимоячиси тарбиясида қуйидаги зарур асосий сифатларни сингдириш керак:

- (збекистон Республикаси Қуролли Кучларини нима учун тузилганлигини ва унинг қурилиш асослари тўғрисидаги билимларни;

- Ўзбекистон қонунларига, Умумҳарбий низомларга ва ҳарбий Қасамёдга содиқлигини шакллантириш;

- ўз касбини мукаммал эгаллаш ва техника, қуролларни аъло даражада билиш учун доимий интилиш;

- ҳарбий тартиб интизомга с(зсиз б(йсиниш ва бир-бирига д(стона муносабатда б(лиш;

- ҳарбий хизмат қийинчилигига бардош бериш, ахлоқий - жанговарлик сифатларини шакллантириш;

- жангчиларга хос ҳиссиёт, тасаввур, характер жиҳатларини шакллантириш ва ривожлантириш имконини берувчи тарих, маданият, санъат, этика ҳамда эстетика соҳасидаги белгиланган билимларни эгаллаш.
Бўлажак ватанпарвар шахс тарбияси катта аҳамиятга эга бўлиб, жамоа роли ва ҳозирги замонавий техника сирларини ўрганиш, ҳар бир инсондан катта масъулият талаб қилади.

(збекистон ёшлари тарбиясига - аввало ўз бурчини сидқидилдан бажариш, аждодлар анъаналарини муқаддас билиш, мустақил Ватаннинг муносиб ватанпарвари бўлиш, яъни:

- аввало, мустақил Ватанимиз хавфсизлиги учун шахсан жавобгарлик ҳиссини сезиш, (збекистон Республикаси Қуролли Кучлари жангчиси деган номни оқлаш;

- Ҳарбий қасамёд ва Умумҳарбий низомлар талабларига қатъий риоя қилиш, ҳарбий интизомни, ҳуқуқ – тартиботни мустаҳкамлаш;

- амалий ва назарий машғулотларда бутун куч – қувват билан ҳаракат қилиш;  

- ўз билими ва маҳоратини узлуксиз такомиллаштириб бориш;

- ҳарбий – сиёсий шароитни моҳирлик билан баҳолаш ва ҳар қандай шароитда ўз бурчини бажаришга шай туришдек ҳиссиётларни тарбиялаш.
Ўзбекистон Республикаси Қуролли Кучларида ҳарбий тарбия тизимлиликни талаб қилади. Шу ўринда ҳарбий тарбияда (заро бирдамлик катта (рин эгаллайди. 

Тарбиявий ишларни режалаштириб, мақсад ва вазифаларини белгилаб олиш керак. Тузилган режалар турлича б(лиши мумкин - ойлик, йиллик, (қитиш даври учун, қисқа йўналишли, истиқболли, махсус, комплексли режалар. Улар жуда ҳам катта ҳажмда б(лмай, асосий мақсадга эга б(лиши, унинг асосий мақсади ва унга эришиш усуллари акс этиши лозим. Шу билан биргаликда режада ким, нимани қачон бажаришини аниқ к(рсатилиб, мазкур режа ҳозирги замон ҳаётига мослаштирилган б(лиши керак. Тарбиявий иш режаси доимий қолипдан иборат б(лмай, ижодий ёндашишни талаб қилади. 

Тарбиявий ишларнинг яхши натижасига эришиш учун аввалам бор ишни бир тизимда, яъни кадрларни тўғри танлаган ҳолда, доимий амалиётга таяниб олиб бориш зарур. Тарбиявий ишлар тизимини ташкил қиладиган, шунингдек психологик муҳит ҳосил қиладиган ва тартиб интизомга жавобгар шахс бевосита командир ҳисобланади. Командирнинг шахсий таркиб билан ишлаш бўйича ўринбосари командирнинг фаол ёрдамчиси ҳисобланади. Бу ишда у кенг жамоани бирлаштира олиши лозим. Қаерда тарбия тизими тўғри ташкил қилинган бўлса ўша ерда тартиб интизом, ривожланишда ҳам натижа яхши б(лади. 

Офицерлар фақатгина юқори даражадаги профессионал ҳарбий хизматчи бўлибгина қолмай, балки тарбиячи б(лиши ҳам керак. Бу ишлар билан бутун офицерлар таркиби шуғулланишлари лозим. Бунинг учун яхши материал, техник база, оммавий ахборот воситалари б(лиши керак. Турли ерларда, кишилар онгига етказувчи оммавий ахборот воситалари (телевизор, радио, киноаппаратура, магнитофонлар)нинг роли каттадир. 

Тарбиявий ишларни мустаҳкамлашда кутубхоналар, ойнома, р(знома, деворий газета ва шунга ўхшаш бошқа оммавий ахборот воситаларнининг роли катта. Буларнинг ҳаммасини ҳаракатга келтиришда ва тўғри ташкил қилишда командир ҳамда унинг шахсий таркиб билан ишлаш бўйича ўринбосари катта рол ўйнайди.
Тарбия ишларида кичик командирлар четда қолмасликлари керак. Чунки улар бўлажак ватанпарвар ёшларга яқин б(либ, ётоқхонада, ошхонада улар билан биргадирлар. Бу уларга (з қарамоғидагилар хусусиятини янада яхшироқ билишларига  ёрдам беради. 
Маънавий – ахлоқий, маърифий тарбия ишларнинг самарадорлигини ошириш интизомини, ҳуқуқ – тартиботни мустаҳкамлашда асосий рол муассаса фаолларига қарашли б(лади. Улар шахсий таркибни (з намуналари билан қизиқтириши керак.

Офицерлар доим гуруҳ фаоллари иши хақида маълумот олиб, хулоса чиқариб туришлари лозим. Гуруҳ фаол(актив)и офицерларнинг суянчи б(лган ҳолда тарбия иши хақида маълумот бериб боришлари лозим. Актив офицерларга нотўғри маълумот берса, у ҳолда тарбия ишилари ўз - ўзидан оқсайди.

Тарбиявий ишларнинг асоси бўлган, ижтимоий - сиёсий тарбия, яъни ҳуқуқий билимлар ягона куни, миллий истиқлол ғояси, маънавий – ахлоқий тарбия, этика ва эстетика масалаларига бағишланган дарс - машғулотлари олиб борилади. Тарбиявий иш индивидуал ёндашишни талаб қилади.

Якка тартибдаги (индивидуал) тарбиявий иш натижаси ёшларнинг илм даражаси, характер, хулқ - атворларини билиши, яхши тарафларини ошириб, салбий иллатлардан халос қилиши керак. Якка тартибдаги (индивидуал) тарбиявий ишлар тарбияси оғир, тартиб интизоми ёмон бўлганда олиб  борилади.

Тарбия ишини ҳаётга тадбиқ этишда (зига хос қийинчиликлар мавжуд. 

Биринчидан, тарбиявий иш жараёни оғир – ўта маъсулиятли ва узоқ давом этадиган ишдир.

Иккинчидан, бу узоқ вақт мобайнида олиб борилган ишлар самарасини кўриш ва аниқ баҳолашдагина (з натижасини бериши мумкин. 

Учинчидан, ҳарбий тарбиячидан катта педагогик маҳоратни талаб этади.

«Ҳарбий хизмат жараёнида ҳар бир ёш аскар билан алоҳида иш олиб боришимиз, уларни аввало, Жалолиддин Мангуберди ва Амир Темур каби жасур аждодларимизнинг муносиб ворислари, она – Ватанимизнинг ҳақиқий ҳимоячилари этиб тарбиялашимиз даркор».

И.А.Каримов

ВАТАНПАРВАРЛИК ТАРБИЯСИ
Жамият ривожлангани сари катта аҳамият касб этадиган маънавий қадриятлардан бири - ватанпарварлик туйғусидир. Ватанпарварлик она-юртнинг, халқнинг тарихи ва тақдирга чуқур ҳурмат билан қарайдиган, Ватан манфаатлари йўлида фидоийлик намуналарини кўрсатишга қодир бўлган шахсларга хос фазилат. Ватанга, халқга бўлган ҳурмат, муҳаббат, ишонч туйғуси муайян умумий манфаатлар, мақсадлар асосида шаклланиб, кишиларнинг қалбидан чуқур ўрин олади, фаолиятига таъсир этади.

Ватанпарварлик–бу Ватанга муҳаббатдир. Муҳаббатсиз юракка эса, Ватан сиғмайди. Ватан дарди, Ватан муҳаббати билан яшаган юракгина инсониятни севади, инсоният учун кўйинади. Ватанпарварлик–бу Ватан озодлиги, ота-она, эл-юрт, жигаргўшалар тинчлигини сақлаш, ҳимоя қилиш учун жисмоний ва маънавий тайёр бўлиш, ҳарбий ватанпарварлик сир-асрорлари билан пухта қуролланиш, бу ирода муайян билимга эга бўлишдир.

Ватанпарварлик–бу ҳар қандай душмандан ўз юртини ҳимоя этиш, миллат, халқ, Ватан озодлиги, эл-юрт тинчлиги йўлида керак бўлса жонини ҳам фидо этишдир. Ватанпарварлик эса жумлаи жаҳондаги барча халқларнинг донишманд ва солиҳ фарзандларига хос тўйғудир. Маълумки, ҳар бир давр ва авлод ҳаётда ўзига хос маънавий мерос яратади. Маънавий мерос қандай бўлса, давр ва авлодлар ҳам шундай бўлади. Маънавий мерос муаллифи халқ оммаси ҳисобланади.

Мустақиллик туфайли халқимиз ўз тарихини ва ҳаёт меросини янгидан тикламоқда. Ҳаётимизнинг ҳар бир даври қайтадан кўриб чиқилмоқда, жадидчилик ҳаракатининг асл маъноси очиб берилмоқда. Чўлпон, Фитрат, Боту, Усмон Носир, 
Абдулла Қодирий ва бошқаларнинг ғоялари халқимизга етказилмоқда. Дарҳақиқат, халқимиз азал-азалдан инсоний фазилатларга бой бўлган. 

Ватанпарварлик тарбияси мустақил Ўзбекистон олдида турган зарур вазифалардан биридир. Чунки собиқ шўро тузими пайтида бу ҳақда ўйлаш ҳам, амалда бажариш ҳам мумкин эмас эди. Ўз келажагини яратаётган Ўзбекистон ўз ватанпарварларини, ўз ҳимоячиларини тарбиялаб етиштириш, ўз ҳудудларининг дахлсизлигини таъминлаши лозим. Ёшларни ватанпарварлик руҳида тарбиялашда турли воситалардан фойдаланиш лозим. Айниқса, халқимизнинг тарихи, босиб ўтган йўли, ундаги тарихий воқеалар намуна бўла олади.
Ватанпарварлик тарбияси асосий мақсадлари:

- ёшларда ўз халқига садоқат, Ватан тарихига ва анъаналарига чуқур ҳурматда бўлишни шакллантириш;

- ёшларни қонунлар, Президент фармонлари, Олий Мажлис ва Ўзбекистон Республикаси Хукумати қарорларини сўзсиз бажаришга тайёрлик руҳида тарбиялаш;

- Ўзбекистон халқлари жанговар анъаналарини тарғибот қилиш, ёшларда ҳарбий хизматга ва армияга  мухаббат, юксак маънавий- жанговар хислатлар, ҳарбий қасамёд ва ҳарбий низомларни бажаришда шахсий жавобгарлик хамда жасурлик, интизомлилик, зукколик, ўз Ватани ҳимоясига доимо тайёр бўлишни тарбиялаш. 

Ватанпарварлик тарбиясининг асосий мазмуни:

- ўз Ватанини ҳимоя қилишда Ўзбекистон Республикаси фуқароларининг Конституцион бурчини тушунтириш; 

- Республика мудофаасини келгусида кучайтириш масалалари бўйича ҳукумат қарорлари билан танишиш; 

- Ўзбекистон Республикаси Қуролли Кучлари билан ҳал қилинадиган масалаларни, уларнинг вазифаси ва хусусиятларини тушунтириш;
- Ўзбекистон Республикаси "Умумий ҳарбий мажбурият ва ҳарбий хизмат тўғриси"ги, ҳарбий Қасамёд ва Умумҳарбий Низом талабларини ўрганиш ва ўзлаштириш;

- ёшларни ҳарбий хизматга тайёрлашда мақсад ва вазифаларини тушунтириш; 

- ҳарбий, ҳарбий-техник билимлар ўрганишда амалий кўникмаларни ҳосил қилиш ва ёш аскарни тайёрлаш доирасида эгаллаш;
- ўтган ота - боболаримиз жанговар анъана удумларини тарғибот қилиш.

Таълим муассасаларида офицер-мураббийлар келажак Ватан ҳимоячисининг шаклланишига катта таъсир кўрсатади, чунки ёшларни Ватан ҳимоясига тайёрлаш, ҳар тарафлама фаол амалий таъсир кўрсатиши ва бу тайёрликни ўсмир ҳаётининг энг муҳим томони сифатида англаб тушунишига ёрдам бериши керак.

Ватан ҳимоячисининг матонатли ва жасур бўлиб шаклланишида таълим жараёни албатта муҳим вазифаларидан бири ҳисобланади. Ўқувчиларни нафақат ҳарбий билимлар, балки биринчи қаторда армия, ҳарбий қурилиш, уруш ва тинчлик муаммоларига бевосита муносабатда бўладиган мезонлар билан таништиришдир. 

Ватан сўзи асли арабча бўлиб, одамнинг ота-боболари яшаб ўтган, ўзи ҳам яшаётган мамлакатни ифодалайди. Ватанга хиёнат қилиш, ўз манфаатини Ватан манфаатига қарама-қарши қўйиш-сотқинликдир.

Ватан-инсон туғилган муқаддас замин, бу замин унинг қалбида абадий қолади ва ҳеч қачон унитилмайди. Ватан тушунчаси ва унга бўлган муҳаббат она сути, она бағри, она алласи билан бола юрагига жо бўлади.

Қуръони Каримнинг «Анъан» сурасининг 98-оятида инсон зотининг дастлабки Ватани - қароргоҳи ота-она вужуди эканлиги қуйидагича таъриф этиладики, унда ўн тўрт аср муқаддам одам боласининг биринчи маскани таъриф этиб қуйилган.

 У сизларни бир жондан (одам алайҳиссалом)дан пайдо қилган зотдир. Бас, (сизлар учун она қорни) қароргоҳ (ота пушти) ва омонат турадиган жойдир. Англайдиган қавм учун оятларни батафсил баён қилдик.

Дарҳақиқат, она қорнида гўдак пайдо бўлиб, тўрт ойлигидан танаси она қорнида айлана бошлар экан, унинг қароргоҳи она бағридадир, она эса Ватандадир, Ватан инсон қалбидадир. 

Бу ҳолатни Шайхул Ислом Хўжа Аҳмад Яссавий бобомиз дилдан тараннум этганлар:

Бошим тупроқ, ўзим тупроқ, жисмим тупроқ,

Ҳақ васлига етарман деб руҳим муштоқ.
Ҳатто ҳайвонларда ҳам яшайдиган гўшаси-Ватани бўлади, унга меҳр қўяди,  уни ҳеч вақт эсидан чиқармайди ва ҳатто ташламайди. Мушук ёки ит эгаси томонидан ҳар қанча узоқ жойларга олиб борилиб, адаштирилганда ҳам ўша мушук ёки ит туғилган жойига-яшаётган оиласига машаққатлар билан йўл топиб қайтиб келишини қандай изоҳлаш мумкин.

Ўзбек халқ оғзаки ижодида, фолъклорнинг катта-кичик жанрларида, мақолаларидан тортиб, йирик эпик асарларгача бош мавзу юртсеварлик оҳанглари бўлиб келган. Халқимиз баҳодири Гўрўғли тилидан шундай дейилган:                        
Юртга душман кўз олайтирса, 
қараб турмас йигитнинг марди.

Инсон ҳамиша икки муқаддас туйғу билан яшайди ва улуғланади: Ватан ва Миллат. Ана шу икки туйғуси бўлмаган одамни биз ҳеч қачон комил инсон дея олмаймиз. Қолган барча эзгуликлар ана шу икки ноёб фазилатнинг бўлакларидир. Ватанни одатда онага қиёслайдилар она-муқаддасдир, демак Ватан ҳам саждагоҳ каби муқаддас.

Ватан бу ота-боболаримизнинг хоки, тупроғи ётган макон. Ватан-бу бир сиқим тупроқ ўзга юртда Ватан орзуси билан яшаётган мусофир учун у вафот этгач, ўз хокини ҳам ўз эли, ўз юрти тупроғига қўшилишларини истайди ва бир умр шу орзу билан яшайди.

Инсон юрагида Ватанга бўлган муҳаббатни таърифлашга тил ожиз. Ватан туғусини шоирлар шеърларида, ҳофизлар қўшиғида, бастакор кўйларида, онанинг алласида, жангчининг севгисида, қушларнинг чуғур-чуғурида, дарахт баргларининг шивирлашида кўриш мумкин.

Юртбошимиз уқтириб ўтганларидек, «Ватан туйғуси, Ватан тушунчаси биз учун саждагоҳдай муқаддас, саждагоҳдай пок ва улуғ бўлмоғи керак. Биз она Ўзбекистон истиқлолини, унинг шаъну шарафини қандай ҳимоя этишни, ота-боболаримиздан мерос қилиб олишимиз ва унинг ҳимоясига ҳамиша тайёр турмоғимиз даркор.
Улуғ аждодларимиздан муқаддас мерос бўлиб, келаётган Ватанга муҳаббат туйғуси, фарзандларимиз, бугунги ва келажак авлодларимиз учун чинакам эътиқодга, чинакам ақидага айлансин».

